
Сыктывкарын заводитчис «Коми Республикаса кагульнича — 2012» республиканскӧй конкурс

«Коми Республикаса кагульнича - 2012» — «Россияса кагульнича» став Россияса профессиональнӧй конкурслӧн республиканскӧй этап мунас Сыктывкарын косму тӧлысь 25 лунсянь 27 лунӧдз. Таво вермӧмъясыс мунасны «Уджсикасын кужанлун. Творчество. Ӧтвылысь уджалӧм. Вермӧм» девиз улын. Дінмуса этаплӧн финалӧ петісны республикаса 13 муниципальнӧй юкӧнысь 16 конкурсант.

«Вося кагульнича» конкурс — тайӧ паськыд, тӧдчана лоӧмтор педагогъяслӧн олӧмын, - пасйӧ Коми Республикаса йӧзӧс велӧдан министр Владимир Шарков. - Школаӧдз велӧдан юкӧнын республикаын уджалӧ пӧшти 6000 педагог, да быдӧнӧс на пиысь колӧ торйӧн тӧдчӧдны да пыдди пуктыны. Найӧ медпервойяс, код дорӧ ми вайӧдам миянлысь челядьнымӧс. Ӧд найӧ сетӧны ичӧтик мортлы олан подувсӧ, сӧвмӧдӧны налысь аслыспӧлӧслунсӧ да восьтӧны енбиалунсӧ, отсалӧны тӧдмасьны миянӧс кытшалысь олӧмӧн да велӧдӧны найӧс лоны шаньӧн. Челядьӧс видзанінъясын удж - тайӧ искусство!»

«Коми Республикаса кагульнича - 2012» конкурс мунас куим этапӧн. Сылӧн  кывкӧртӧдъяс серти лоӧ индӧма конкурсын вермысьӧс да медводдзаысь — лауреатъясӧс татшӧм номинацияясын: «Уджсикаын творчествоысь», «Педагогическӧй туялӧм», «Уджсикаслы сьӧлӧмӧн сетчӧм», «Кага синмӧн олӧм гӧгӧрвоӧм», «Педагогикаын сьӧлӧмӧн кылӧм», «Том педагог».

*** Конкурссӧ кыпыда восьтасны 2012 вося косму тӧлысь 25 лунӧ Ю.А.Спиридонов нима Коми Республикаса Юралысь бердын искусствояс гимназияын.

Кывкӧртӧдъяс вӧчасны да конкурссӧ кыпыда тупкасны косму тӧлысся 27 лунӧ 14.00 часын Содтӧд тӧдӧмлун сетан республиканскӧй шӧринлӧн концерт нуӧдан жырйын.


